Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch nôs Fawrth, 18fed o Fedi 2012, yn Ysgol Gymuned Cwm y Glo.
1. Croesawodd y Cadeirydd bawb i’r cyfarfod yn enwedig i’r Cynghorydd Berwyn Jones a oedd yn mynychu ei gyfarfod cyntaf.
Yn bresennol: Cyngh. Hefin Jones (HJ), Cyngh. Avril Jones (AJ), Cyngh. Meryl Green (MG), Cyngh. Alan Pritchard (AP), Cyngh. Clifford Williams (CW), Cyngh. Richard Robinson (RR), Cyngh. Delyth Tomos (DT), Cyngh. Berwyn Jones (BeJ) ac Emma Williams (clerc).
Ymddiheuriadau: Cyngh. Rhian Thomas (RhT), Cyngh. Meirwen Lloyd (ML), Cyngh. Eryl Roberts (ER), Cyngh. Dylan Jones (DJ), Cyngh. Nan Humphreys (NH) a’r Cyngh. Brian Jones (BJ).
2.
Datgan Buddiant Personol: Am ddatgelu buddiant fel maent yn codi. 
3.
Cadarnhau Cofnodion: Cadarnhawyd cofnodion Awst.
4.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Trafodwyd y cais tyrbin gwynt eto. Penderfynwyd gofyn am gopi o bolisi Cyngor Gwynedd am ddelio gyda ceisiadau cynllunio o’r fath. Penderfynwyd gofyn a fyddai swyddog o Gyngor Gwynedd yn gallu mynychu cyfarfod i drafod eu polisi.
· Dywedodd y Clerc y byddai yn ceisio cael trwsio y ffens o amgylch Garej Hafod eto.
· Dywedodd y clerc fod Mr Pat McGuinness wedi torri’r coed ym mharc Glanmoelyn am £150. Bydd anfoneb yn dilyn cyn hir. Penderfynwyd y byddai rhywun yn mynd i’r cae i weld os dylid torri mwy o’r coed. Dywedwyd y byddai ER, ML a HJ yn mynd yno.

· Dywedwyd bod cwynion wedi eu derbyn am y giât fawr yn cael ei gadael yn agored yn Glanmoelyn a bod tŷ cyfagos yn cwyno am y giât yn agor ar eu tir nhw. Dywedwyd bod yr un pobl wedi planu blodau a chodi wal fechan ar dir y cae chwarae. Penderfynwyd ysgrifennu atynt i dynnu eu sylw at hyn, mai’r elusen sydd berchen y tir hwn ond nad oes yn rhaid iddynt dynnu’r wal na’r blodau am y tro ond fod y Cyngor, sydd yn gweithredu ar ran yr elusen, yn cadw’r hawl i newid y penderfyniad hwn yn y dyfodol.

· Roedd disgyblion o Ysgol Brynrefail wedi cysylltu gyda HJ ynglŷn â helpu’r Cyngor i lanhau’r pentref. Maent yn awyddus i gael biniau ailgylchu ond heb benderfynu ar ddim ar hyn o bryd, ond maent yn awyddus iawn i symud ymlaen gyda hyn ac y byddent yn cysylltu eto yn fuan.
· Dywedodd HJ fod y Cynghorydd Charles Jones wedi cael cwynion am geir yn gyrru wrth ddod i fewn i Llanrug o Gaernarfon nes cyrraedd y sgwâr. Dywedodd fod CJ wedi cysylltu gyda Cyngor Gwynedd i ofyn pe byddent yn dod a’r cyflymder uchaf i lawr i 30mya.
5.  Cae Chwarae Cwm y Glo: Dim.
6.  Caeau chwarae Llanrug: Nant y Glyn a Glanmeolyn: Dywedodd CW fod plant yn dringo ar ben y storfa yn Nant y Glyn eto. Dywedodd RR y byddai yn trefnu bod paent arbennig yn cael ei roi ar y tô a’r ochrau eto gan fod hyn wedi gweithio yn y gorffennol.
Dywedodd HJ fod Celtic Souza wedi cysylltu gydag ef am ganiatâd y Cyngor i osod draeniau ar dir cae chwarae Glanmoelyn. Dywedwyd y byddai yn rhaid cael sicrwydd ganddynt y byddent yn gadael y safle yn yr un cyflwr. Dywedwyd mai eu bwriad yw i beidio a chodi’r tarmac arbennig sydd o dan y cyfarpar ond i osod y draeniau o dan y glaswellt rhwng y cyfarpar. Dywedodd y cwmni y byddent yn gorfod gosod pwmp arbennig ar y safle pe na fyddent yn cael caniatâd y Cyngor.
Penderfynwyd gofyn i’r cwmni am gynllun o beth yn union maent ei angen a gofyn wrth DJ am oblygiadau cyfreithiol caniatâu hyn.

Aethpwyd ymlaen i drafod diogelwch y ffordd cyfagos. Trafodwyd a ydyw yn amserol i ystyried y mater eto. Penderfynwyd trafod y mater yma yn y cyfarfod nesaf.
7. Llwybrau Cyhoeddus: Canmolwyd gwaith diweddar y contractiwr.
8. Glanhau pentrefi Llanrug a Cwm y Glo: Dywedodd RR fod clirio y llwybr ger Garej Hafod ar restr y giang cymunedol ond nad oedd syniad o pa bryd ar hyn o bryd.
9. Cynllunio:


(a) Ceisiadau o’r newydd:

· C12/1203/23/LL: Cais i ymestyn cyfnod gwyliau – Parc Brynteg, Llanrug. Gwrthwynebwyd y cais hwn yn gryf. Dywedodd RR bod llawer o dir yn dal i gael ei glirio oddi yno a’i dipio gerllaw. Dywedodd hefyd ei fod wedi sylwi bod llawer o goed wedi cael eu torri yno yn ddiweddar. Penderfynwyd gofyn i Gyngor Gwynedd am archwilio’r safle a gofyn os ydynt yn hapus gyda’r gwaith sydd wedi ei wneud yno hyd yma gan fod y Cyngor yn bryderus iawn am hyn. Penderfynwyd gwrthwynebu’r cais am y rhesymau canlynol – bod y parc yn dod yn agosach i’r pentref, byddai lefel y sŵn yn cynyddu, byddai yn effeithio yn ddrwg ar ddiogelwch y ffyrdd gerllaw a’r pryder a fyddai pobl yn byw yno yn barhaol yn effeithio ar ysgolion, hawliau tai ac ati i bobl leol.
Penderfynwyd hefyd i ysgrifennu at berchnogion y parc yn gofyn a fyddai modd i gynghorwyr gael eu cyfarfod ar y safle er mwyn cael gweld y parc, i gael syniad o sut mae’r lle yn edrych ac i drafod eu cynlluniau am y dyfodol.
    (b)
Ceisiadau blaenorol:
· C12/1067/23/LL: Dymchwel yr estyniad unllawr cefn presennol a chodi estyniad deulawr yn ei le – Lyndale, Ffordd yr Orsaf, Llanrug: Caniatawyd.

· C12/1012/23/LL: Newid defnydd rhan o’r llawr gwaelod ar gyfer meithrinfa plant (7 plentyn) – 37 Nant y Glyn, Llanrug: Caniatawyd.
· C12/0962/23/LL: Estyniad a newidiadau i edrychiadau’r tŷ - Penlon Llanrug: Caniatawyd.
10.
Cyllideb:
(a)Taliadau:
Cyflog Clerc


101058                        £220.00

DW Lewis


101059
            £400.00

DL Owen


101060

£150.00

Un Llais Cymru

101061

£344.00









                     £1,114.00

(b)Derbyniadau: 
Praesept £11,750.

(c) Adroddiad Ariannol: Aeth y clerc drwy’r taliadau a’r adroddiad ariannol. Diolchodd y Cadeirydd iddi am yr adroddiad.       
     11.
Y Fynwent:  
(a) Diogelwch: Dywedodd DT fod cerrig mawr ger y giât mochyn. Dywedodd HJ y byddai yn mynd yno i’w gweld. 
(b) Cyffredinol: Penderfynwyd i dalu anfonebau Awst a Medi am gyfanswm o £600.

(c)  Incwm Angladdau:    
 £0
12. Heddlu: Dywedodd CW ei fod wedi cwyno wrth yr heddlu am achos a’i fod yn dal i ddisgwyl am ymateb ganddynt. Ychwanegodd DT fod ceir yn dal i yrru yn ofnadwy ar hyd ffordd Tan y Coed. Penderfynwyd ebostio’r heddlu am hyn. 
13.
Materion gan y Cynghorwyr:    
· Dywedodd CW ei fod yn dal yn bryderus os yw Bryn Llan wedi dilyn canllawiau cynllunio yn dilyn gwaith adeiladu sydd wedi ei wneud yno yn ddiweddar. Penderfynwyd dilyn hyn i fyny gyda’r adran gynllunio eto.
· Dywedodd CW fod pobl Ffordd yr Orsaf yn awyddus iawn i gael gwybod pa bryd mae llinellau dwbl melyn am gyrraedd yno. Penderfynwyd dilyn hyn i fyny gyda Cyngor Gwynedd.

14.
     Gohebiaeth:

(a)
Oddi wrth Cyngor Gwynedd:

· Adran Addysg: Enwebiadau ar gyfer llywodraethu ysgolion Llanrug a Chwm y Glo: Y clerc am lenwi’r ffurflen gyda enwau NH ac AP.
· Gwasanaeth Cyfreithiol: Gorchymyn Gwaharddiad Trafnidiaeth dros dro – Ffordd Minffordd, Llanrug: Darllenodd HJ manylion am y gwaharddiad.
· Gwasanaeth Cyfreithiol: Gorchymyn Gwaharddiad Trafnidiaeth dros dro – Ffordd Clegir: Darllenodd HJ manylion am y gwaharddiad.
· Gwasanaeth Rheoli Cŵn: Ymgynghoriad Cyhoeddus yng Nghanolfan Hamdden Arfon, Caernarfon, 1af o Hydref, 18:30 – 20:00: Dywedodd HJ y byddai ef yn mynychu’r cyfarfod ac yn adrodd yn ôl yn y cyfarfod nesaf.
(b) Eraill:

(i)
Llythyr gan Mr Berwyn Jones yn datgan diddordeb yn sedd wag y Cyngor.

(ii)
Un Llais Cymru – Rhifyn diweddaraf o’r Llais.

(iii)
Un Llais Cymru – Llyfryn am gyrsiau diweddaraf
15.    Materion Eraill: Dim.
Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 16eg o Fedi 2012, Y Sefydliad Coffa, Llanrug.

